
СООПШТЕНИЕ ДО МЕДИУМИТЕ 
 
Проектот Креативна настава и учење на УСАИД ги доближува 
Универзитетските простории и наставни методи до Европските 
стандарди 
 
Благодарение на Американската агенција за меѓународен развој – УСАИД,  
студентите на Филолошкиот и на Филозофскиот факултет при Универзитетот „Св. 
Кирил и Методиј„ од Скопје ќе ја започнат академската година во комплетно 
реновиран и опремен амфитеатар. УСАИД е дел од мисијата на САД во 
Македонија. 
 
Реновирањето и опремувањето на големиот амфитеатар, што чинеше приближно 
80,000 УСД, се одвиваше како дел од активностите на проектот на УСАИД 
“Креативна настава и учење“, имплементиран од Фондацијата Институт отворено 
општество – Македонија (ФИООМ). 
 
„Ние сме благодарни што сме дел од активностите на проектот Креативна настава 
и учење, не само заради реновирањето на просториите и нивното опремување со 
современи технички помагала, туку и поради тоа што се организираат обуки за 
наставниот кадар и за нашите студенти, што заедно ни овозможува да се подобри 
квалитетот на студиите што ги реализираме„- истакна деканот на Филозофскиот 
факултет, професорот Трајан Гоцевски. 
 
Во своето обраќање при свечената промоција на 15 октомври, Американската 
амбасадорка Миловановиќ ја пофали посветеноста на македонските едукатори да 
се подобрат стандардите за учење и примената на современа информатичка 
технологија, и изрази доверба во способноста на наставниците да го приближат 
македонскиот образовен систем до Европските стандарди. 
 
Од декември 2005 година, проектот Креативна настава и учење обезбедува 
техничка помош и опремување на осум факултети  за подготовка на наставници во 
Скопје, Штип, Битола и Тетово. Целта на проектот е да се подобри квалитетот на 
наставата и да се опремат идните наставници за употреба на активни наставни 
методи насочени кон ученикот и зголемена примена на современа информатичка 
технологија. 
 
 
БЕЛЕШКA ЗА УРЕДНИКОТ: 
Од 1993 година досега, Американскиот народ преку УСАИД, инвестира okolu 500 милиони долари 
во Македонија. Во моментот се имплементираат повеќе од 20 проекти со вредност од 25 милиони 
долари годишно. Овие проекти се дизајнирани да ја подржаат Македонската транзиција кон мулти-
етничка демократијата со слободен пазар. Тие содржаат иницијативи за забрзување на економскиот 
раст, развој на демократски институции, и едукација на граѓаните за модерна економија. УСАИД 
дава економска и хуманитарна помош во повеќе од 100 држави. За повеќе информации, посетете ја 
веб страната http://macedonia.usaid.gov 


